
 Ndi mfùma ku diyikiila ne mpaasàtà. Mêmè kwamba…
Mvwa mumulòmbe makèèlèlà awu bwà kumbììkilayè. Ki

mêmè kulwa kujandula ne, ndi ànu…Ditùkù dijimà adi,
kakùvwakù mabììkila to, ki mêmè kudyàmbidila ne: “Èè, ndi
ndìkonka ne ncinyì cìdì kacìyi cyènda bîmpè? Cintu kampàndà
cìdi…Byônsò bìdi ànu ditalala.” Ki paanyimà pàà katancì,
Mwanèètù wa bakàjì Wood kulwayè ne dyanza tèntè dyà
mabììkila. Tèlèfonè wanyì ùvwa mujìme, nànku, pììkalàbi
ne muntu kanà yônsò wa kunùdì ùvwa mubììkile. Tèlèfonè
ùvwa ùdila, kàdi kàyì umvwika munda amu to, pa nànku
lutàtù lùvwa ku citeemeshidi. Mbacìlongòlòle lwà pa dîbà
mwandamukùlùmakèèlèlà dilòòlò awu, anyì pàmwǎpa kumpàla
ndambu kwà dîbà adi, nènku, tèlèfonè, mabììkila adi abwela
bîmpè mpindyewu.

2 Tudi ne disànkà dyà kwikala mu disangisha mu dìndà
emu. Ndi mupetè cimpumpu cibì be, cîntù pa ciibidilu mpeta
pândì ngààlukila kumbèlu. Ngendela mu nêjè wa mutwè ne
mu cifùkà, ne ndààla pambèlu butùku. Ncìtukù ncyèlela meeji
to pândì kule ne mwaba ewu, kàdì paùdì ànu upita kakùnà
kàka mu New Albany, ki cyônsò cìdi cìkukèngela kwenza, bwà
kubwela mu cibandabanda eci, dîbà adi mpeta cimpumpu cyà
cibì. Nènku cìdi…Ncyêna mumanyè to, kùdi cintu kampànda
mu cibandabanda emu cìdì cìmbambidikilà pânshì. Nènku cìdi
kwinshì, ne kacyèna ànu cìpetangana naanyì to nànsha kakesè.

3 Mpindyewu, tudi ne disànkà dyà kwikala mu èkèleezìyà,
bu mûngǎmbì amu, ne kutèèlejakù mpaasàtà wetù mwîmpè
munanga ùlambula dîyì dyèndè dyà kutùlòmbela, ne kùdi
Mukalenge Yesù. Ne—ne kutèèleja, byà dibungama bwà
kuumvwa babèèdì bûngìbu ne beena ntàtu abu, ne mùdì dyabùlù
mutombòke ùsaamisha bantu bônsò.

4 Ki inǎbànzà mutekète ùjuuka bwà mwanààbò wa bakàjì
udi paanyimà pààpa, ne mêmè ndi mumanyè ne Mwanèètù
wa bakàjì Sauer udi kuntu kwàka ùvwa nendè. Ngàngàbukà
ùvwa mumwalùje kumbèlù bwà kufwàye patùdì twakulangana
apa. Kàdi’s yêyè ùcìdi ànu wìtabuuja ne neòndopiibwè. Ne
yêyè ùdi mu kusaama kukolè, kukolè be. Màmwenàànyì, byà
mwomùmwè, pèndè ne bidimumakùmimwandamutekète patùdì
twakulangana apa. Ùdi mu kusaama kubì. Ne ncyà bushùwù
ne kùdi màsaamà bûngì cyanàànà mu ditùngà dijimà. Ne
pashììshe kùdi Nyumà Mwîmpè mu ditùnga dijimà, nwamònu’s,
udi wondopa mabèèdì ètù, bu twêtù ànu mwà kupetakù luse
kùdìYè.

5 Nènku mpindyewu, mùdìbi ne pa muminu pàdi
pànsaama, kî mpàànsaama to, kàdi mpatàpìke mpùtà. Nènku
ncyàkudìtàcishakù bwà kuyiisha to, kàdi kwakulangana ànu
neenù ndambù mu Dîyì, ne pashììshe kudìtwa mu kusambidila
kwà babèèdì, cîmvwà mulayè bwà kwenza aci. Kàdi kumpàlà
mene ne kwenza cyôcì eci, ndimuswè kumanyisha bwàmakwàbò
masangisha. Ndi…
6 Mu masangisha àànyì ntu mupetèpète ndambù wa
dinkàndameena dyà…kî ndinkàndameena to, kàdi ànu
dyûmvwa dibì ndambù. Ne misangu yàbûngì, ncìtu—ncìtu
ne bipàtukidi byà disangisha dyànyì to, mùtù—mùtù bânà
bèètù bakwàbò bààbûngì naabì mu budimi bwà bwambi, bu
mùdì cisanji ne ntèlèvìzìyô, ne bikàndàkàndà ne bikwàbò. Ne
mu kwenza kwà nànku, mòna’s, muntu mufwànyìne kwamba
ne: “Bìkèngela bwà Mwanèètù Branham ìkalè mwab’ewu.”
Mpindyewu mbamanyìshe ne nêngììkalè mu myaba yìsàtù
bwà lumingu elu, ànu leelù ewu, myaba mishììlèshììlàngàne
yìsàtù. Ùmwè mu Kentucky mwàmwa, yìbìdì mu Californie,
bwà yîndìku mumanyè. Nènku kakwèna cyûdìku mwà kwenza
nànsha cìmwè pa bwalu abuto, bwalu ncyêna ne cîngà cipàtukidi
cyà cimanyìketo, nànku bìdi bìcivwija cikolè ndambù.
7 Nènku, èyowà, byôbì byenzekè ne kwìkalè muntu kampànda
wa pabwîpì ne Madisonville, mu Kentucky, mwab’ewu.
Bàkaavwa bammanyìshe ne nêngììkalè kuntwaku lumingu
lushààle, kàdi ncìvwà mumanyè kantu nànsha kàmwè pa
bwalu abu to. Ki mêmè kwalukila kumbèlu, ne—ne bôbò
bàkaavwa bacìmanyìshe; ne mwanèètù wa balùmè uvwa
mucìmanyìshe awu, dyèndè ng’Epply. Anyì, ngeela meeji ne
ki cìvwà dînà dyèndè. Ne meeji mîmpè ônsò, mmwakacyènzayè.
Ùvwa mumbiikile ùnkonka ní tuvwakù mwà kakùtwa makàsà
bwà—bwà kwikala dibènesha ne kupeta dibènesha dyà kùdi
bantu bèndè. Ki yêyè kubììkila. Mêmè kumwambila bwà
kukonkayè Mwanèètù Moore. Èè, pashììshe, kukèngelabì bwà
mêmè kuumuka. Mêmè kumwambila ne bìvwa bìkèngela bwà
mêmè kuumuka ditùkù dìmwèdìmwè adi. Èè, Mwanèètù Moore
kupangayè bwà kumanyisha nî nganyì nî nganyì. Kàdi pààbì,
anyì kummanyisha mêmè, anyì kumanyisha mukàjàànyì. Pa
nànku mvwa nsangamyiibwa mu Idaho, ne ànu ngàlukila,
kusangana disangisha dimònàngàne.
8 Pa nànku, ki mêmè kumòna, mu cyôcì aci ne, kakwèna
mùshindù wà kudyànjila kulongolwela maalu mu Louisiane
bwà bintu bìdì munkacì mwà kwenzeka kaaba aka aa to. Pa
nànku, mêmè kudyàngacila dilongolola, bwà kudìlongolwela
masangisha àànyì nkààyaanyì, too ne pàvwà masangisha àànyì
awu…Mêmè ntu ànu bu…Kaa, ncyêna mumanyè to, ngeela
meeji ne ditonda dìtu dîmpè bwà musùùkà. Kanwènakù nweela
meeji nànku anyì? Ntu mutàmbe kwenza maalu aa ne fwèfwèfwè
be. Nènku ndekela ànu muntu kanà yônsò, mwaba kanà wônsò,

ncìlekela ànu cìya ku mpùùkàpùùkà. Ki mêmè kujandula ne,
kacyèna ne dikwàcisha to. Paanyimà pàà ntàntà mule, udi
utèèka…Bìkèngela bwà wìkaleku ne ndongolwelu kampànda
bwà bwalu abu. Nènku mpindyewu ndi nteeta bwà kwikala
kudyànjila kulongolola maalu.
9 Nènku mêmè—nènku nênye kamona Màndamù Arnold.
Ndi…Kùdi muntu mulùmè mu Louisville emu udi mwîmpè
wa dikèma, pâmvwà ngenza masangisha mùneemu emu, ne
dînà dyèndè m’Mwanèètù Burgum. Nènku ùvwa ùkèba di—
dilòòlò dìmwè anyì àbìdì, bwà disangisha. Nênkamònèku Teddy
wendè mutekète awu, ngeela meeji, Teddy Arnold, bwà, cikondo
kampànda mu lumingu elu.
10 Ne pashììshe mu disambòmbò ne mu dyàlumingu dìlwalwà
edi, mêmè ne mùshindù, bu Mukalenge mwà kwanyisha, ndi
muswè kusanganyiibwa ku Madisonville. Bàvwa ne bambi
makùmi àbìdì ne bàtaanu, makùmi àsàtu kuntwaku. Bônsò
basòmbe mwaba awu, balwè bwà…Umwe ùvwa wa mu
kilomèètà nkàmà citèèmà ne makùmi àsambòmbò, cinunu ne
lukàmà ne makùmi àbìdì. Èè, kakuyi muntu nànsha umwe
mwab’awu, nànku ncivwakù to, ne kacìvwa cilèmà cyànyì mêmè
to, kàdi ndi ànu…kàdi ànu mu kuumvwa kwà bibì, anyì
kulèngulula bwà kumubììkila. Nènku nêndìtàcìshè bwà kwikala
kuntwaku ku ndekeelu wa lumingu lùlwalwà elu, bu Mukalenge
mwà kwanyisha.
11 Pashììshe, mu matùkù àtaanu too ne ku àsambòmbò à
ngondo, mêmè mu Brooklyn, mu New York. Nènku pashììshe
kuumukila dîbà adi, mu matùkù à ngondo dikùmi ne ànààyì,
dikùmi ne àtàànu, ne dikùmi ne àsambòmbò, mu Parkersburg,
mu Virginie wa ku Ouest. Ndi mulongòlòle bìbìdì abi ànu
mààlabà dilòòlò awu ne mu dìndà emu. Mpindyewu, bwà
Charlotte, mu Caroline wa ku Sud, bìdi ànu pa dibèji dyà mênà
apu, kàdi ncyênamumanyè to. Pashììshe, ki diikisha dìlwa’s.
12 Pashììshe tuyààya ku Côte Ouest, kùdìbo bàlongolola di—
disangisha dinènè dyà mu dìbàlaasa. Mpindyewu, aa ki—ki
masangisha makesè à bwena à mu bilongelu bitùmbùke ne bintu
byà mùshindù awu abi. Edi dyà kwàka ku Côte Ouest, nedììkalè
mu—mu bimenga bìbìdì, disangisha dyà dìsanga bimenga, cyà
Oakland ne cyà San Francisco.
13 Ne pashììshe kasùmbù kajimà kàà batùmììbwe bàà ku
Phoenix, bu mùdìbi ne Mwanèètù Roberts kààkwikalamù
eci cidimu to, Nêngěnzè bu udi wangata kaaba kèndè mu
Phoenix mwàmwa, mu—mu disangisha dyà mu citùpà cijimà cyà
Maricopa amu. Aci ndidìtàcisha dyà cimùkù.
14 Nènku nwânsambidilaayikù bwalu ndi—ndi naadì dijinga.
Ne ndi mfika ku dyûmvwa ne musangu wônsò wùdì diitabuuja
dibìnduluka, dyabùlù ùdi ùtàngijakù cingoma cyônso cyà mu

ìfernò, mùshindù ewu, nudi numòna’s, pa nànku cìbìvwija bikolè
ndambù.
15 Pa nànku, mu dìndà emu, bwà kusambidila babèèdì. Ndi
muswè kubala ndambù wa Dîyì dyà Cyendèlèèlè dyà Nzambì,
ne kwakulakù ànu mu katancì kakesè cyanàànà muMifùndu, ne
pashììshe kwenza disambila bwà babèèdì. Kaa, mùshindù mene
wûntù munangè kwakula bwà bwalu Bwèndè’s wè! Kàdi nwênù?
Mêmè ntu ànumunangè kwakula bwà bwalu Bwèndè.
16 Mpindyewu ndi muswè kubalamuBible, BakalengeMwibîdì
nshapìtà mwi2, mvensà wa 12, citùpà cyèndè.

Ki Elìshà kucìmònayè, ne…kwelayè lubìlà ne: Taatù
wanyì, taatù wanyì, dìkalù dyà mvità dyà Izàlèèlà, ne
babàndì bàà pa tubalù twàdì.

17 Nènku mpindyewu bwà kupàtulakù mutù wà—wà
bwalu, anyì cyena-bwalu, ndi muswè kwakula pa: Mùzàbì
Mukombwelangana. Pa nànku Mukalenge àsàkidilèku
mabènesha Èndè patùdì twakula neenù mu dìndà emu apa.
Nènku nwìkalààyikùmu disambidila bwètù twêtù.
18 Mu cikondo eci cyà bukòòkeshi bwà Izàlèèlà mu ditùnga
adi, Izàlèèlà ùvwa ditùnga, ne dìvwa ditùngà dyà bukolè,
ne cìvwa bu cikondo cyà ditalala bwà luseke lwà bùsàlaayì.
Kàdi bwà lu—lusekè lwà nyumà, cìvwa cyenzè bu ci—cikondo
cyà—cyà ditentula. Nènku twêtù batàpe dîsù mu Dipungila
Dikùlukùlu, tudi misangu yônsò ànu mwà kupeta bileejilu byà
bìdì munkacì mwà kwenzeka leelù ewu ebi. Misangu yônsò, mu
Bible, bintu bìdìkumpindyewu ebi, bìdi ànumubidi wà bìvwàku
ku cibangidilu.
19 Mpindyewu, Mukàndà wà Genèsè wùdi wùpàtula byônsò
bìdì pa buloba leelù ewu ebi. Kakwèna cintu nànsha cìmwè
pa buloba cìvwà kacìyì cibangè mu Genèsè nànsha, bwalu
yêyè ki cibangidilu. Mwômò amu, mmwàkabangà kasùmbù ne
kasùmbù kônsò. MuGenèsè, mmwàkabangà byônsò byàkabangà
abi. Ne Èkèleezìyà mulelèlà wàkabanga mu Genèsè. Ne mwena
kwitabuuja wa mashimi wàkabangila mu Genèsè. Ne dibenga
kucyùka dyà maalu dyàkabangila mu Genèsè. Genèsè nguvwa
cibangidilu.
20 Nènku mpindyewu mu bukòòkeshi bwà Elìyà, anyì lwendu
lwà bwenyi lwà Elìyà pa buloba apa, yêyè nguvwa mupròfetà wa
Nzambì bwà dîbà adi.
21 Ne Nzambì kacya kàtukù muDìshààdile pa buloba kàyipù
ne ntèmù nànsha. Nzambì ùtu misangu yônsò, mu mwaba
kampànda, kaaba kampànda, ùvwa ànu ne muntu udiYè mwà
kutèèka byanza Byèndè ne mufwànyìne kushààla ntèmù. Nànku
pììkalàbi ne Wàkenza nànku, kacya ku Genèsè, ku cibangidilu
aku, cyà bushùwà, mu mwaba kampànda, Nzambì udi ne
muntu udiYè mwà kutèèka cyanza Cyèndè mpindyewu. Bwalu

Yêyè—Yêyè’s ne bantu bapìte pa umwe mpindyewu, Ùdi ne
bantu bààbûngì bàdìYè mwà kutèèka cyanza Cyèndè, bwalu
tudi twenda tupweka batàngìle ku ci—cikondo cyà didìsanga,
cikondo cyà dinowa.
22 Genèsè ùvwa ndikùnà dyà mamiinu, nènku bidimu binunu
bìsambòmbò ebi bìvwa diboba dyà dinowa. Nènku mpindyewu
dimiinu dyàlu dimiinu dyôdì diinè. Ndyumùkìle ku disampila,
ne kuumukila ku disampila too ne—too ne ku mamuma. Nènku
ncikondo cyà didìsanga mpindyewu, cikondo cyà dinowa, dyà
bintu binène byônsò byàkabanga abi. Èkèleezìyà mulelèlà
wâkabanga mu Genèsè awu wàfikì ku cikondo cyà mamuma,
mamuma à Nyumà. Ne mufwìlàkanyi ne Kilistò wâkabanga
mu Genèsè awu wàfikì ku èndè mamuma. Nènku tudi ànu mu
cikondo cyà dyoya cyà cipungu cyà buloba bujimà, kùdì…
cyà muntu wa cifwàkà. Nènku tudi…Ncikondo citàmbe
bunène citù muntu kanà yônsò ewu, anyì nî nganyì mu
cikondo kanà cyônsò eci, kacya kàyikù mwanjì kupìcila to,
ng’eci cikondo. Ncikondo cyà dinyùkushiibwa. Ncikondo cyà
ndululu bwà bangènzàmpèkààtù, kàdi ncikondo cyà butùmbì
bwà beena Kilistò, bwalu tudi bamanyè ne tudi—tudi tukùta,
anyì tuungwija pàmwè tuumakàndà tukesè twà ndekeelu, bwà
kwalukila Kumbèlu ne katwìlàngana neMukalenge.
23 Bantu mpindyewu, leelù ewu, panùdì nukènzakana ne
numòna ndululu minènè ne dikèngà bìkùngamangana ne
ditùnga, mwaba wùdì…Kùkaadi ndambù wa malòòlò, mvwà
ngaakula ne muntu kampànda, uvwa umwe wa ku beena
mudimu batàbaleedi bàdi bàtàngilà aba, ki kwambayè ne:
“Mwanèètù Branham, mbafùme ku ditùtùmina dîyì kùdi
bukalenge bwà katwìkadikù tudìmwija kàbìdì bantu bwà
kulààdila panshì pabwîpì ne…kule ne dìdìdiishì panshì, bu
bômbè mwà kudìkùma, anyì kubènga kubwela mu nzùbu
wa mwînshì mwà buloba, bwalu bômbè bupyabùpyà bùdìbo
bafwànyìne kuludikila ku bisanjì kuumukila ku Moscou too
ne Mùsèèsù Mwinaayi mu Louisville ebu, ne bùdìkùma buludì
mu mùsèèsù, bàbùtuuta, bùlenga cìdì cibùludikil-…ne bintu
munda, tupànzà twà tùtaayika, ne bùkalenga binunu bûngì
kampànda, binunu bûngì kampànda, buludikila ku mitòòto
ne tulòndò twà mpolondo, ne bàbùmacishila ànu mu Mùsèèsù
Mwinâyì menemene mu Louisville, buumùkìle ku Moscou, mu
Russie, ne bu bwôbù mwà kutuutamù, kabyèna bìkèngela bwà
kukwàta mudimu ne ndèkè anyì ne cinyì to, bàbùshìya lukàsà
apa, ne bwôbù nebùkamacìlè pààpa, ne nebùtaayishè ciinà mu
buloba, bwà katùpà kàà buloba kampànda, mu bwondòkè bwà
mètres makùmi àtaanu ne àsàtù bùya mu nseke yônsò mu ntàntà
wa kilòmèètà makùmi àbìdì ne yìnaayi, kilòmèètà makùmi àbìdì
ne yìnaayi mu nseke yônsò.” Kakwèna cikwàbò cyà dyenza to
ànu kudìlongolola bwà kubùùka kuyamuulu, ki cintu cimwèpelè
cyà dyenza pààlwà bikondo abi.

24 Anjì elààyibì meeji, bàdi mwà kubìtùma makùmi àtanu
majimà, anyì lukàmà lujimà, musangu wùmwè, bôbò baswè
kubìtùma. Byônsò nebììkalè bijikè, mu katancì kàà…ngeela
meeji ne mmu tusunsa makùmi àsambòmbò anyì makùmi
mwandamukùlù, anyì cintu kampànda, anyì tusùnsukilà twà
tusunsa—tusùnsukilà twà tunsunsa, èyowà’s, kuumukila apu
nànku ne apa, cintu cyônsò nkòòng cìbùtuka bùtùbùtù. Kî
nkufwànyìnekù kushààla kantu nànsha kàmwè pankacì pàà
Louisville ne Henryville, ne pankacì pàà Louisville ne—ne
Bardstown, anyì lwà muntwamu to, ànu ciinà mu buloba ne
mushikì wa lupwishi lushààlemù. Ki cyônsò cidì cifwànyìne
kushààla, pa kuumusha bitùpà byà malaba bìdìbu bufwànyìne
kupàtukila, ne kwosha too ne mu ntàntà yà kilòmèètà ne
kilòmèètà ne kilòmèètà dyàmwàmwà dyà cyôcì aci. Ne pàdì
bùmwè munkacì mwà kumata kwàka apu, bukwàbò bùdi
bùmata lwàmumwaba kampànda, bwà kutwìlangana naabù.

25 Ndi ne disànkà dyàbûngìdì mutùdì ne Cisokomenu.
“Dînà dyà Mukalenge dìdi Cibùmbà cikolè, baakànè bàdi
bànyeemenaMù ne bàdìsangana mu dikùbiibwa.” Bômbè
nànsha yôyì bûngì munyì anyì bûngì munyì bwà bintu bikwàbò
bìdì…Twêtù tudi bakùbììbweMù. Pa nànku, buloba ne
ngènzàmpèkààtù, udi kàyì ne Cisokomenu eci, anyì Mwaba
wà dikùbiibwa ewu, ncikondo cyà dinyùkushiibwa. Ngeela
meeji, bu ncìyi mwena Kilistò to, mvwà mufwànyìne kupeta
mukupa, pa kwela meeji ku cìdì cifwànyìne kwenzeka pa dîbà
kanà dyônsò. Kàbìdì mwikàle ne nzùbu mûle tèntè ne bânà
bakesè, ne bikwàbò byônsò, ncìvwakù mufwànyìne kumanya
cyà dyenza to. Kàdi ndi ne disànkà be mûndìku mwà kwimana
mu nzùbu mwànyì ne kubàleeja Cisokomenu cìdì bômbè nànsha
bùmwè kabùyìkù mwà kulenga nànsha, anyì cintu cikwàbò
nànsha cìmwè, mwînshì mwà Mapwâpwà makùbi à Mukalenge
Yesù. “Kî nku bukolè, kî nku ngulu to, kàdi ku Nyumà Wanyì,”
mùdì Mukalenge wàmba. Nwamònu anyì? Ki dikùbiibwa dyètù
ndyôdì adi.

26 Nènku ncikondo kaayìpu cinène, cyà butùmbi’s wè, bwà
kumanya ne mpèkaatù yônsò ne disubakana ne mateeta a mwoyi
ewu nebìjikè àbìdì adi panshì aa. Byônsò abi nebìjikè dìmwè dyà
ku matùkù àdi panshì aa, ne netwàlukilè Kumbèlu bwà kwikala
ne Mukalenge. Mpindyewu, cìdì cishààle ncikondo cyà kuyiisha
Èvànjeelìyò bwà kubweja mu Cibùmbà cinène eci bûngì bwônsò,
bààbûngì nemwètù pèètùmwônsòmutùdì naamù amu.

27 Ne pashììshe, patùdì tumòna citembelu cyà dìleesònà dyètù
leelù ewu apa, cyà Elìyà, mu bukòòkeshi bwèndè, yêyè…anyì,
lwendu lwèndè lwà bwenyi pa buloba, mòna’s, ùvwa muntu
munène, wa bukolè. Nzambì ùvwa ùkwàta nendè mudimu mu
mìshindù yà bukolè, ne bukolè bwà kanzèkelè. Ne tudi tujandula
ne mu ciinè cikondo eci, mùvwa kasùmbù kàà batentudi bàvwà

bàteeta bwà kutentula Elìyà, bàvwà bàteeta bwà kwenza bintu
bìmwèbìmwè byàkenzà Elìyà.
28 Nànku tudi tusangana cintu cìmwècìmwè aci leelù ewu;
ditentula dyà bwena Kilistò, bantu bàdì bàteeta bwà kwenza
maalu bu mwena Kilistò, bàdì bàteeta kudìvwija bôbò biinè
beena Kilistò. Kwêna mwà kwenza nànku to. Bikèngela Nzambì
ěnzè nànku. Yêyè ki Umwèpelè Udi mwà kucyènza.
29 Ki kwenzabò cilongelu kampànda, ne kucibììkilabò ne:
“cilongelu cyà bapròfetà.” Ki bônsò kuyabò ku cilongelu
cyà bapròfetà aci, ne kubàlongeshabò. Nènku ndi mwà
kudifwànyìkijila bayiishi bônsò bàvwa kuntwaku abu, bavwàle
nkoociwamùshindùwàmwomùmwènewuvwanendèElìyà. Ndi
mwà kudìfwànyìkijila mùvwàbo bàteeta kutentula dîyì dyèndè
dyà mukana, mùshindù wùvwàye wàkula. Ne—ne mùshindù
wàkadìleejàye, muntu yônsò ùkèba kwenza cintu cìmwècìmwè
aci, bwalu Elìyà ùvwa muntu munène ùvwa Nzambì ùkwàta
nendè mudimu.
30 Nènku tudi tusangana cintu cìmwècìmwè aci leelù ewu.
Mvwa ntèèleja diyiisha dya ku tudyòmbà, ànu àbìdì àdi panshì
aa. Bàkaadi ne ba-Billy Grahams mu ditùnga dijimà emu,
kacya ànu Billy wàlwa mu Louisville emu. Muntu yônsò
ùkeba kutentula cintu cìmwècìmwè aci, bàsaamuna nsukì
pàmwè ne mùshindù wùmwèwùmwè awu, ne—ne bàvwàla
cintu cìmwècìmwè aci, ne dîyì dyà mukana dyà mùshindù
wùmwèwùmwè awu, ne bikwàbò. Kàdi kwêna mwà kwenza
nànku to. Bìkèngela ànu wìkalè cyûdì aci ne cìdì Nzambì
mukwenze bwà wêwè kwikala aci. Ncyà bushùwà. Ne pa nànku
tudi tusangana mùshindù wùvwàbi, pàmwǎpa ne, mu matùkù
awu cintu cyà mwomùmwè aci cyàkenza.
31 Mpindyewu, Nzambì, mumòne, mudyànjìle kumòna
ne matùkù à Elìyà àvwa mabala, bwà ne cikondo bule
kampànda ncìvwà cimushààdìle pànu pa buloba, mùdì muntu
yônsò ewu naacì, pa nànku Ùvwa ne cyà kupetela Elìyà
mumupinganyi. Nènku pààkenzàYe aci, Nzambì wàkabììkila
muntu ewu. Kàvwakù ùsanganyiibwa mu sèmìnêrè kampànda
to pààkamubììkilàYe apu. Ùvwa ùdìma ne ditempu dyà nkàsu
mu budimi, ne cikòkedi cyà ngombe, wenza mudimu awu, anyì
ùcyùka mamwěndè ne tatwěndè. Ki Nzambì kumubììkila bwà
kwikalayèmupinganyi wa Elìshà, anyì, wa Elìyà.
32 Pàmwǎpa bààbûngì bàà mu cilongelu aci bàvwa bèèla
meeji ne ncyà bushùwà ne bôbò mbàvwà ne cyà kwikala
bamupinganyi, bàvwa ne cyà kuvwàla mùzàbì wèndè pàvwàbi
ànu ne wàjikìjì naawù mudimu.
33 Kàdi, Nzambì ngudi wenza dibììkila. Nzambì ngudi wenza
disungula. Nzambì ngudi usòbola. Nzambì ngudi utèèka
mu bulongame. “Nzambì mmutèèkè mu Èkèleezìyà: bàmwè,
bàpostòlò; bàmwè, bapròfetà; bàmwè, balongeshi; bàmwè,

batangadiki; ne bampaasàtà.” Nzambì ngudi wenza aci, Yêyè
mwinè. Twêtù katwèna mwà kuvwija lusukì nànsha lùmwè
lufììke anyì lutòòke to, anyì katwèna mwà kusàkidilakù kantu
nànsha kàmwè ku cipidì cyètù ku didyèlela dyètù dyà meeji
to. Nzambì, mu ngâsà Wendè wa kàyi mikàlù, ne ku disungula
Dyèndè ne ku didyànjila-kumanya Dyèndè, ùdi ùtèèka bintu ebi
mu bulongàme, nènku lukàtà lwônsò lùdi lwènda ànu mu bîmpè.
Ntu munangè aci’s.

34 Mvwa mufwànyìne kwikala muntu mutekèshììbwe mu
mabòko, mu dìndà emu, bu ncìyi ngiitabuuja disungula ne
dibììkila dyà Nzambì to. Bu mêmè mwà kwela meeji ne
cyènzekela buloba ebu, ncishìyà ku bukolè bwà muntu, ne ku
lungènyì lwà muntu, ne ku “lwà banènè bànaayi,” ne lwà maa
O.N.U., ne lwà aba bàtù kacya kabàyikù nànsha bàtèèla Dînà
dyàNzambì abu, nùnku’s ndi muntumutekèshììbwemumabòko.
Kàdi ncyênamêmè ngeeyemena abi bwà cyènzekà to.

35 Ndi ntàngila mu mabèjì à Mukàndà wà kale ewu, mùdì
Nzambì muCìfùnde, ne byônsò nebyènzekè ànu menemene
mùshindù wàkacyǎmbàYè, ne aci ki cyônsò cìdìku. Nànku awu,
cintu cìmwèpelè cyà mêmè kwenza kî nkudìtèèka mu njila wabò
to, kàdi nkudìtèèka mu njila wa Kàlvarìyò. Dìtèèkè mu njila
wa Nzambì, dìtèèkè mu njila wa Dîyì Dyèndè, shààla mu Dîyì
Dyèndè. Nànsha byôbì bìmwèka ne nebììkalè mùshindù awu;
nebììkale mùshindù wùdì Nzambì mujingè bwà kwikalabì awu.
Kacyèna mwà kwikala cîngà cintu to. Bwalu, bu mùdìYe kàyì ne
mikàlù, ùvwa mumanyè ndekeelu kacya ànu ku cibangidilu, ne
Ùdi wènza bwà bintu byônsò byènzekè bwà butùmbì Bwèndè.
Ncyà bushùwà.

36 “Bintu byônsò nebììkalè ne cyà kukwàcishangana.”
Nebìkengelè bwà cintu cyônsò kwangatacì mmwènekelu wa
cìkafika too ne ku kaaba kààcì. Ekèlekèle! Aci bu ne kî
ncifwànyìnekù kukolesha mwena Kilistò ku mwoyi’s! Cintu
nànsha cìmwè kacyèna mwà kwenda bibì to. Twamb’eku
twamb’eku, mvità kî nyètù twêtù to; n’Yèndè Yêyè. Kî ndungènyì
lwètù twêtù to; ndwèndè Yêyè. Cintu cìmwèpelè cìvwà cìkèngela
bwà twêtù kwenza nkutèèkamù diitabuuja dyètù ne dyeyemena,
ne kusòmba bapùwe bwà kumòna butùmbì bwà Nzambì,
kumòna mùdìCi cinyùnguluka too ne ku mwaba wàCì, ne lukàtà
lwônsò lùnyùnguluka. Cìdi mwà kutangalajiibwa ku luseke ne
ku luseke, kàdi neCìbwelè buludì mu mwaba wàCì menemene
pàdì Nzambì wàkula Dîyì.

37 Yêyè ùvwa mumanyè ndekeelu kacya ànu ku cibangidilu.
Ùvwa mumanyè ne yêyè nguvwa ne cyà kusungula. Ùvwa
mumanyè ne Elìshà ùvwa mwà kwangata kaaba kàà Elìyà,
kumpàlà mene kwà dyulu ne buloba kwenjiibwabì. Bìkèngela
bwà bintu byônsò kwenzekabì ànumumùshindùmujaalàme.

38 Kàdi tudi tutàcisha lungènyi bwà bananga bèètù, ne
bikwàbò ne: “Nebàbwelèku anyì?” Mênà àbò, pììkalàbi ne àvwa
mafùndììbwe mu Mukàndà wà Mwoyi wà Mwânà wa mùkòòkò,
kumpàlà kwà difùkà dyà dyulu ne buloba, nebàbwelè ànumù.
Ki cintu cìmwèpelè cìdìye mwà kwenza ncyôcì aci. Tudi tufìla
bujaadiki ne tukenkesha Bukênkè. Nzambì ngudi wenza, Yêyè
udi ubàtwàdilaBù awu.
39 Mpindyewumònaayi, mu Elìyà, dîbà adi, paanyimà pàà yêyè
mumanè kumukùpila mùzàbì wèndè pambidi, ne kuwùteetayè
pambidi. Mu ngaakwìlù mukwàbò, Elìyà mupròfetà awu, ùvwa
ne cikòwelu cyà Nzambì pa makaaya èndè awu, kupwekayè
ne kucyèlayè pa Elìshà, cidimè awu, bwà kumòna ní cìvwa
cifwànyìne kumukùmbana. Nènku byàkakèngela bidimu dikùmi
bwà kushintuluka, bwà kukùmbanayèmu cikòwelu aci.
40 Nudi bamanyè’s, Nzambì ùtu misangu yônsò ànu ùtùtèèka
mu ditanda ne utupempa. Mpindyewu, Yêyè kààkashintulula
mùzàbì wèndè awu bwà kukùmbanawù Elìshà to; Wàkatùmina
Elìshà dîyì bwà kukùmbananganayè ne mùzàbì awu. Nènku
ki cìdìYe wènza leelù ewu ncyôcì aci. Ùdì ùtùshintulula twêtù
bwà tùkumbananganè ne mùzàbì awu, kî mmùzàbì awu bwà
wôwò wùtùkùmbànè to. Misangu mikwàbò tutu tujinga kwenza
bwà muzàbì wùtùkùmbànè, kàdi katwèna mwà kwenza nànku
to. Bìdi bìkèngela bwà wêwè (kulekela) kushintuludiibwa,
wêwè mwinè, bwà mùzàbì awu. Mmùzàbì wà Nzambì, ne Yêyè
mmuwěnzè mupwàngàne. Nènku twêtù tudi ne…Bìkèngela
Yêyè àtùbwejè mu cipaapu aci, bwà kufikisha mùzàbì awu ku
ditùkùmbanawù.
41 Pa nànku, katwèna mwà kwikala bapwàngàne, twêtù biinè
to. Tudi bamanyè ne katwèna mwà kucììkala to. Kakwèna
mùshindù wa twêtù kwikala nànku to, ne, nànsha nànku, Yêyè
ngudimwambè bwà twêtù kwikala bapwàngàne. Pa nànku, kàdi,
cyàkenzàYe, Yêyè wàkatwènzela difuta dyà cibawu; Mukalenge
Yesù Kilistò ne bwakànè Bwèndè. Ki kùdì bupwàngàne bùlwila;
ku dibènga kutàngila cijila cyètù twêtù, cyà bwalu katwèna
nànsha naaci to; ne meeji ètù sungasunga, àvwa kaàyì àkèngela
kwikalakù awu. Kàdi tudi biikìshìle kakùyi tuseku to pa
mudimu mujikija wà Mukalenge Yesù. Nzambì wàkaMutùma pa
buloba, nemùvwammundaMwèndèmutùdì twikishila.
42 Mònaayi, bidimu byônsò ebi, bwà ku dyètù pèètù dimanya,
yêyè wàkapeta dibatiiza ànu dìmwè dyà mùzàbì wàkalwà
pambidi pèndè awu. Kàdi munda mwà bidimu, Nzambì
wàkafwìmba ngiikàdìlù wa muntu awu kumufikisha mu
mùshindù wà ne, paanyimà pàà dibììkila dyèndè, wàmòna mwà
kukùmbanangana ne mùzàbì awu ne kwikalayè musadidi wa
Mukalenge.
43 Nènku dîbà adi pààkapìcilà Elìyà mwaba awu ne
kumwelayèwu pambidi, ne kubàndabò batàngìle ku Gilègàlà

ne ku yàbûngì yà ku mikwàbò myaba yàkayàbo ayi, ku cilongelu
cyà bapròfetà, mu njila bènda bàya, batùngùnùke ne lwendu.
Nènku, ndekeelu wa byônsò, Elìyà ùvwa ùteeta bwà kufikisha
Elìshà ku dyalukila. Nukààvwakù bamòne aci anyì? Ùteeta
bwà kumufikisha ku dyalukila. Kwambayè ne: “Ndi…”
Mu mùshindù mukwàbò ne: “Pàmwǎpa njila mmutàmbe
kwikala ndambù ne tukùnà be bwèbè wêwè, mwanàànyì wa
balùme. Pàmwǎpa mmutàmbe kubùlakana ndambù bwà wêwè
kwendelamù.”
44 Nudi bamanyè’s, mwaba wùvwà Elìyà ùsanganyiibwa
awu, wùvwà mubùlàkàne. Ne mwaba wônsò wùdì musadidi
mulelèlà wa Nzambì ùyiisha Èvànjeelìyò, ng’Èvànjeelìyò wa
njila mubùlàkàne, kàyì musopakajakù to mwaba wùdiYè
wùyiishiibwa awu.
45 Mòna’s, dîngà ditùkù, kuyayè kuntwaku ku cilongelu cyà
bapròfetà, bwà kabàmwènekelakù, kàdi bààkamulòmba bwà
kuumukayè. Bààkamba ne: “Mwab’ewu maalu mmatàmbe
kubùlakana, bwètù twêtù.”
46 Cìdì cìtùkèngelà leelù ewu ndikwàbò diyiisha dyà
Èvànjeelìyò, dyà dibùlàkàne dììkalà mwà kutàpulula blé ne
bisòte, anyì cîmpè ne cibì. Kwenza ne cìdì cyà bushùwà “ncyà
bushùwù,” ne cìdì cyà mafi “ncyà mafi.”
47 Balùmyànà bônsò aba ne dilabula dyàbò, ne cyônsò cìvwàbo
aci! Kutùmabò bantu bwà kupetabò cintu kampàndà cyà kudyà,
ki umwe wabò kulwayè ne mvinyò wa cisuku, ne kubooyayè
bilòwalowa byà mpàta, è kwipikilabò ndambù wa lufù mu lwesu
lwàbò lwà butèndeledi alu. Nènku, katancì aka anyì, kwelabò
lubìlà lukolè ne: “Lufù lùdi mu lwesu!”
48 Kàdi Elìyà, mwikàle ne bitùpà bìbìdì, ùvwa mumanyè cyà
dyenza, ki kwelayè dyanza dyà bukula mu lwesu amu. Yêyè
ne: “Mpindyewu tùngunukààyi ànu ne kudyà.” Mu ngaakwìlù
mukwàbò, bôbò…
49 Leelù ewu, cifwànyìkijilu, ndi mufwànyìne kwela meeji
ne, tudi ne ba-Méthodistes bûngì cyanàànà, ba-Baptistes,
ba-Presbytériens, ba-Luthériens, beena Mpenta, ne bikwàbò
byônsò, byônsò bisopakaja, eku ewu ùlwishangana ne
mukwèndè. Ne kabyèna bìtùkèngela kwimansha cintu cyônsò
nkòòng bwà kujikijangana naacì to. Bìdi bìtùkèngela dyanza
dikwàbò dyàBukula. Kulama èkèleezìyà ànu umwèumwè awu.
50 Bukula abu’s bùvwa bwà ku nzùbu wa cilongelu aci aku,
cìvwà ciikale mulàmbù wà bukula wùvwà bantu balwè naawù
muntwamu, ne mamuma à misòmù à dinowa àvwà mavinga ne
mpelu kampànda uvwà uvwija lutete lwônsò lwà bukula lwà
mwomùmwè. Nènku dîbà adi pàvwà…
51 Bukula ebu, bu mùvwàbu bwà mwomùmwè, bùvwa
cifwànyikijilu cyà Kilistò. Bukula mmwoyi. Nènku pàdì

cifwànyikijilu cyà Kilistò, bukula abu, buvinga mùshindù
wa dyàcìmwè; byùmvwija ne: “Yesù Kilistò umwèumwè awu
makèèlèlà, leelù, too ne kashidi.” Nènku bukulamumulàmbùwà
bukula, ne pàdìbo bèèla bukula ebu munda amu, kwela Kilistò
mu lufù kwàkatwàla Mwoyi. Ki cìdì cìtwàla dishììlangana
mu mmwènekelu wetù mufwè, mu tulumbùlumbù twêtù, mu
makòkyanganyi ètù à cyena-ntèndeleelu ne bikwàbò byônsò. Bu
twêtù ànu mwà kubwejamù Kilistò, ncifwànyìne kushintulula
lufù, ne ditàpuluka, kulwacì Mwoyi, bu twêtù ànu mwà
kucyènza.
52 Kùdi ba-Baptistes mìlìyô dikùmi ne citèèma mu Àmèrikè.
Kùdi ba-Méthodistes mìlìyô dikùmi ne yìsàtù mu Àmèrikè.
Kùdi ba-Luthériens mìlìyô dikùmi ne wùmwè mu Àmèrikè. Ne
ba-Presbytériens mìlìyô dikùmi mu Àmèrikè. Ne ànu Nzambì
nkààyendè ngudi mumanyè bûngì bwà beena Kàtòlikè, bàdi
batàmbe nî ndyěpì dyà ku màngumba awu. Kàdi, mu biinè
byônsò abi, cìdì cìtùkèngelà ncinyì? Dyanza dyà Bukula. Bìdi
bitùkèngela kutwàdila èkèleezìyà Mwoyi. Ne Kilistò ki Mwoyi
mene. Yêyè wàkalwa bwà kutùtwàdila Mwoyi.
53 Pa nànku, bàvwa ne makòkyanganyi àbò, ne bilongelu
byàbò, ne yàbò tèò-…tèòlòjî, ne bikwàbò.
54 Ki pashììshe Elìyà kwambilayè Elìshà ne: “Mbîmpè bu wêwè
mwà kwalukila, bwalu njila ùdi mwà kwikala mukolè ndambù.”
Kàdi mulùme wa Nzambì ukààdikù mukùngàmàngàne naacì,
anyì bamukùpìle mùzàbì wà bwakànè bwà Nzambì ne bukolè pa
dikaaya dyèndè, kî mbipeepèle bwà yêyè kwalukila to.
55 Pângǔmvù mpaasàtà wàmba, mu dìndà emu ne, wetù…
“Bààbûngì mbabangè kuteketa mu mabòko.” Cìdì cìtùkèngelà,
mwanèètù, nkupeta bukìtù! Cìdì cìtùkèngelà nkukoleshiibwa
mu mabòko, ncyà bushùwà. Mateeta àdi mwà kulwa. Kacya
katùtukù bapetè mulayì wà kwikala batwìbwe cisàlù cyà
kubènga kulengiibwa kùdìwu to, kàdi Yêyè neàfilè ngâsà
bwà kupìcilamù. Mukùnà wôwò mutàmbe kutùmbùka bwà
kuya dyàmwàmwa, mutàmbe kwondoka bwà kupìcila mwînshì
mwàwù, mutàmbe kwalabala bwà kuwùnyùnguluka, Yêyè
neàfile ngâsà bwà kupìcilamù. Ncyà bushùwà. Kùtàcishikù ànu
meeji to, kàdi shààla mulamè mêsù pa Kilistò, bwalu Yêyè ki
Umwèpelè udi mwà kutùpìcishilamù.
56 Mpindyewu, tudi tubàmòna pàdìbo bàya mu lwendu apu,
bàlwa ku cilongelu aku. Ki yêyè ne: “Shààlaaku mwab’ewu
mpindyewu. Ikàlà mwab’ewu, ne sòmbelà apa ne wìkalè
mulongeshi mwîmpè wa tèòlòjî, ne bikwàbò. Nènku pàmwâpa,
dìmwè edi, wêwè udi mwà kulwa mukùlù wa cilongelu
citùmbùke kaaba aka. Kàdi bikèngela mpwekè nye kule
ndambù.”
57 Nudikù bafwànyinè kudìfwànyikijila mulùme wetù wa
Nzambì ewu mwikàle musànkìshììbwe bwà kwikala mukùlù

wa cilongelu citùmbùke, pàvwà Bukolè bwà Nzambì budyǎdìje
pabwîpì mene ne mwaba wùvwàye mwimànyìne awu anyì?
To, mukalenge. Yêyè ne: “Bu mùdì Mukalenge ne mwoyi ne
musùùkàwèbè nemwoyi, mêmè ncyàkukushìyakù to.”Mêmè ntu
munangè aci.
58 Shààla naacì, nànsha ditèketa dyà mu mabòko diikàle bûngì
kaayì, nànshamene cìfùmina kùdì mamwěbè, tatwěbè, anyì kùdì
mpaasàtà webè. Shààla Nendè Yêyè.
59 Kuyabò too ne ku Yadènè. Kusàbukabò. Ki Elìyà kwambayè
ne: “Mpindyewu, udi muswè bwà nkwenzèlè cinyì?”
60 Yêyè ne: “Nyumà webè misangu ìbìdì àlwe pambidi pàànyì.”
Ùvwa mumanyè ne ùvwa ne mudimu wà dyenza. Yêyè ne:
“Misangu ìbìdì.” Kacìyi ànu dilabula dîmpè dyà luuyà to, kacìyi
ànu dilabulangana dîmpè dyà ku cyanza to, anyi bwobùmwè
bwîmpè ne bakwàbò bàà mu èkèleezìyà. Kàdi ne: “Cîndì mêmè
nkèbammisangu ìbìdì yà cìdì citàmbe bwîmpè acimpindyewu.”
61 Ndi nwàmbila ne, pàdì Nzambì utèèka muntu bwà mudimu
pa buloba, bìkèngela yêyè ìkalè ne cintu kampànda cyà citàmbe
bwîmpè kupita cìdì naaci bàà pa buloba aci. Bìkèngela ìkalè
ne cintu kampànda cyà citàmbe bwîmpè kupita cìdì naaci
èkèleezìyà aci. Bìkèngela àkebangane nemisangu ìbìdì.
62 Nènku kacya ní kùvwakù cikondo cìdì misangu ìbìdì
mikèngediibwa, s’n’deelù ewu, mu bipaapu byà bantu; cintu
kampànda cyà citàmbe bwîmpè, cintu kampànda cyà citàmbe
kutùmbùka. Ncyèna mwà…Ndi ngeela meeji ne nkùnde ne
mâmpà à matalà mbîmpè be, kàdi mîngà misangu bìkèngela
mfikèku mu cipidì cyà kuulu ndambù. Kàdi twêtù tutu twenza
nànku; ki cìdì cìtùkèngelà bwà kwenza. Bìkèngela tùtungunukè
ne kubànda. Izàlèèlà ùvwa ùtwa cìmpìngà pàvwàye ànu kacya
wàshààla kaaba kàmwèkàmwè aku. Bìvwa bìmukèngela bwà
kuyayè kumpàla anyì kwalukilayè. Nènku ki mùshindù wùdì
èkèleezìyà nànku awu.
63 Pa nànku, pàvwàbo bènda baya apu, cìvwa ànu mu tusunsa
tukesè cyanàànà pààkàmbàye ne: “Ùdi mulòmbe cintu cinène,
kàdi, nànsha nànku, wêwè mummòne pândì nya apu, udi mwà
kupeta cyûdì mulòmbe aci.”
64 Mpindyewu, bìkèngela aci cììkalè kabingìlà kamwe, mwoyi
wùmwè,mêsùmatàngija pa cintu cìmwè, kulama dîsù pamulayì.
Hum!Wêwè usaamamu dìndà emu, wêwè ne lutàtù, kùdi mulayì
munènè wùmwèpelè; kî ngwà kùdì Elìyà to, kàdi ngwà kùdì
Nzambì Yêyè mwinè. “Wêwè mwà kwitabuuja, paùdì usambila,
itàbùùjà ne udi upeta cyîdì ulòmba aci, nènku neùcìpetè.” Cìdì
ngàngàbukà wàmba nànsha ciikàle cinyì, nànsha cikampànda
ciyè anyì cikansanga ciyè bìshi; shààla nemeeji àmwèpamulayì.
65 Elìyà wàkamùpa mudimu mumutùma naawù ne: “Wêwè
mummòne pândì nya apu, nebùkutùùlùkìlè.”

66 Kùdi mulayì ne: “Wêwè mwà kwitabuuja, bintu byônsò bìdi
mwà kwenzeka bwà aba bàdì bììtabuujà.”
67 Misangu mikwàbò ntu ndìtàngila, ndyàmbidila ne: “Mêmè’s
ntu cintu citulùmùke mu nsòmbelu wanyì. Ntu mushààle
mwindìlèndìlè, kàdi mupangè kubweja binunu byà misùùkà,
mu Bukalenge, mbwalu ntu ànu kacya ngîndila ngàmba ne:
‘Nzambì…’ Mutàmbe kweyemena bikolè dipà dyà nyumà.
Ki mêmè ne: ‘Mukalenge, bu Wêwè ànu mwà kundeejakù,
bu Wêwè mwà kumpàku cìkèènà-kumòna cyà mwà dyenza.’”
Nènku Nzambì ùfila cìkèènà-kumòna, pashììshè nkùdimuka
ne ngangishila muntu kampànda untwisha bwà kwenza cîngà
cintu.
68 Nènku, kaa, kacya ncìtukù mwanjì kufika pa kaaba aku
to, ànu, mpindyewu…mûndì naacì patùdì twakulangana apa,
ne ndi nguumvwa ne ndiitabuuja, dyà ne tudi mwà kwela
cidya pambèlù pààpa, bwalu mmulayi. Ne bintu bìkaadìYe
mwenzè, ne dyondopa dìkaadìYe mwenzè, ne bishìmà abi; mu
mùshindù wà ne, mmupwekè ne muDìkwàcìshekù neetù fòtô,
ne bikwàbò, cìtù kacyapù kacìyì cyanji kumanyiibwa kacya
dyulu ne buloba byàbanga to. Ne pashììshe kwimana bu cintu
citulùmùke amba’s? S’bìdì bìntekesha mene ne mu mabòko
bwanyi mêmè mwinè. Dîbà dyǎkànyì dyà nwênù kulama dîsù
pa mulayì.
69 Nènku ki cyôcì aci, ku ngâsà wa Nzambì, cîndì ndumbila
bwà kwenza. Ne ndi mumanya ne démon yônsò wa mu ìfernò
neàcyǎsè cingoma. Kàdi, ku ngâsà wa Nzambì, ndi ndumbila
bwà kulama dîsù pa mulayi.
70 Elìshà wàkamba ne: “Bu wêwè,” anyì, Elìyà ngwâkamba ne:
“Wêwè mummòne pândì nya apu, neùpetè cyûdì ulòmba aci.”
Ncyà bushùwà. Bikèngela ùlamèpu dîsù; tàbaleelà mulayì. Bu
mùdì, ambààyibì yǔng bu ne bàmwè bàà mu cilongelu aci, bu
yêyè mukùdìmùke, mwambè ne: “Ê, balùmyànà, dìdi dyenda
mmunyì mpindyewu, dilonda dyanyi dya mupròfetà paanyimà
edi?” Nùnku’s mmupangìle, pàmwǎpa. Kàdi yêyè kààkacyùkaku
cìvwà beena mu cilongelu aci bèèla meeji, anyì cìvwà balongeshi
bônsò abu bèèla meeji to. Kààkacyùka cìvwà beena mutumba
bèèla meeji, anyì nzùbu, anyì nî nganyì uvwa umutàngila to.
Wàkalama diitabuuja dyèndè mumulayì.
71 Cìdì cìtùkèngelà leelù ewu ndiitabuuja mu mulayì wà
Nzambì, ne katwèna tutùma ntèmà ku cìdì kampànda wàmba
anyì kansangawàmba to.
72 Bu mwàkamba mwanèètù wa balùmè kampànda, mwambi
kampànda ùvwa ne bânà bàà bakàjì bàbìdì bàvwà tumàmà,
ne didyula dyà dyondopa dyà kùdì Nzambì, ne: “Bânà abu
kabàvwakù mwà kwondopiibwa to.”
73 Kucyùkukù badyudi to. Lamà diitabuuja dyèbè pa mulayì.
Nzambì ngudi mwambè nànku! “Disambila dyà diitabuuja

nedìsungilè mubèèdì, ne Nzambì neàmujuulè panshì.” Pììkalàbi
ne Yêyè ùdi mwà kufikisha mpudimaci-kamàmà umwèpelè ku
dyumvwa, Yêyè’s ùdi mwà kufikisha mukwàbò mpudimaci-
kamàmà ku dyumvwa. Tudi bamanyè, ku bijaadiki bìdì kabìyi
mwà kupangila ne, Yêyè ùtu wènza nànku. Tùlamààyi diitabuuja
dyètù pa mulayì. Mêsù ètù pa cintu cimwèpelè; macì ètù pa
cintu cìmwèpelè; myoyi yètù pa cintu cìmwèpelè; nènku, cintu
cìmwèpelè, pa Yesù Kilistò, ne Yêyè ùdi ne bukolè bwà kwenza
cìdìYè mulayè. Kaa, patùdì twela meeji nànku, cìdi cìshintulula
cyalu cyônsò nkòòng patùdì tupeta cyôcì aci. Nzambì ngwâkafìla
mulayì. Nzambì ng’Wâkacyàmba.

74 Mpindyewu, mwìnyàmpalà wa Nzambì nyêyè ewu
mucyǎmbè, nènku mpindyewu Nzambì Yêyè mwinè ngudi
mucyǎmbè. Dîbà adi citùdì twêtù mwà kwenza ki cinyì?
Kakwèna cintu nànsha cìmwè to ànu kulama meeji ètù pa cyôcì
aci. Yêyè wàkamba ne: “Wêwè mummòne pândì nya apu, udi
mwà kupeta mulayì awu.” Elìshà wàkashààla ne mêsù malama
pa Elìyà. Cìvwà cyèla mbila nseka yônsò nànsha ciikàle cinyì,
cìvwà cyènzekà nseka yônsò ciikàle cinyì, cìkaavwà cyenzèke
kumpàla kwà aci nànsha ciikàle cinyì, kààkacìtàngilakù mene
to. Wàkalama mêsù pa mulayì. Ki bwalu mbwôbù abu’s, mêsù
èbè pa mulayì.

75 Ndi mvùluka inâbànzà utùvwà bakakùmbùle dilòòlò adi,
Mwanèètù wa bakàjì Sauer. Ne ngàngàbukà ùmwambila
mùvwàye bibì be. Kàdi mêmè ncìvwakù mulondèle mukàjì awu
to; mulondèle munanga wendè to. Ne mùvwàbi bifwànyìne
kwikala kabìyi mwà kwenzeka bwà yêyè kumvwakù bîmpè.
Mpindyewu, mwanèètù, bàyenda wa mwanèndè kucìnkonkayè.
Mêmè kwamba ne: “Yêyè mwà kushààla ànu mulamè mêsù pa
mulayì.” Cìdì cyènzekà nànsha ciikàle cinyì, lamààyi mêsù pa
mulayì.

76 Kùkaadi ndambù wa mbingu, Mwanèètù wa bakàjì Wood
ewu, ne Mwanèètù Wood, balundà bèètù bàbìdì bàà katàpùlà-
katèèka mu èkèleezìyà emu. Mvwa nsanganyiibwa mu Michigan
ne balundà bàànyì, Leo ne Gene. Tuvwa buumùke ku disangisha
dyà ku Chicago ne bayè ne bàmwè bàà ku bantu bààbò, ku…
munda mwà matùkù àbìdì, bwà kuya kalemba tushà ne butà
bwàmiketa. Kàdi mu njila wanyì wa dyalukila amu, mukàjàànyì
e kumpeta, ki kwambayè ne: “Sambìdìlàku mamwěndè wa
Màndàmù Wood. Kànsêrè kampànda kàdi munkacì mwà
kumudyà mpàla yônsò.” Ki yêyè ne: “Kacyapù ncìtukù mwanjì
kumòna Mwanèètù wa bakàjì Wood mulubàkàne mùshindù
wàwa to. Ùdi mu myadi’s.” Mwanèètù wa bakàjì Wood ùtu
misangu yônsò ànu cilòbò cyà diitabuuja, kacya ànu Nzambì
wàmwondopela mwanèndè wa balùmè ku bulèmà bwà mukòlò,
ne mumwondòpe yêyè ku dìsaamà dyà cyâdì, ne bikwàbò. Kàdi
ùkaavwa mucyòke.

77 Mu cibambalu mwàmwa, dilòòlò adi, twêtù kusambila.
Ndi mwenzè ànu mbwela, Màndàmù Wood kwambayè ne:
“Mwanèètù Branham, netùye kuntwaku.” Ki twêtù kuya kùdì
mamwěndè, uvwa usanganyiibwamu Louisville. Nènku ùvwa ne
kànsêrè ku luseke lwà dyûlù, ne ngàngàbukà ùkaavwamuteetèle
eku muteetèle eku, mukàtangàlàje; mu mùshindù wa kushààle
ànu kalengulengu ku luseke lwà dyûlù aku, ne kabànde ànu
too bu ku millimètres yìsàtù ne dîsù, kushààle ànu mufùbà
muntwamu. Kamanè kudìdya ne lùkàsà lwônsò mùvwàku mwà
kudyà amu.
78 Mêmè kubwela mu cibambalu, ne kutwà binù. Mêmè
kwamba ne: “Ndi muswè kwakula nendè yêyè nkààyendè.”
Ki mêmè kubwela mu cibambalu amu bwà kusambila ne
mukàjì awu. Nènku pâncìvwà mu cibambalu amu apu, mêmè
kudyàmbidila ne: “Éyì Nzambì, bu Wêwè mwà kundeejakù ànu
cìkèènà-kumòna cyà cììkalà mwà kwenzekela mukàjì ewu’s.”
Mukalenge ne Màndàmù Wood basòmbe pambèlu apu, bindìle
bwà kumòna cìvwà cìkèènà-kumòna aci cifwànyìne kwamba.
79 Kàdi pâncìvwà muntwamu apu, mêmè kudyùmvwa
mupììshììbwe. Mvwa mupììshììbwe bwà mûmvwà mwindìle
cìkèènà-kumòna. Kumwèkabì bu ne Cintu kampànda cìvwa
cìngaaluja paanyimà ne: “Aci kî ncìvwà dibììkila to. Cyûdì
ukèngela cìkèènà-kumòna ncinyì, pàdì mulayì mumanè
kwambiibwa?” Ki mêmè kutwà binù è kusambila. Ne pâmvwà
munkacì mwà kusambila apu, cintu kampànda kwelacì ànu
lwongòmunda emu, diitabuuja dyà mulayì.
80 Mêmè kwalukila pambèlu apu. Ki Màndàmù Wood,
pângààkamwambilàci, kwambayè ne: “Udikù mumòne cintu
kampànda anyì, Mwanèètù Branham?”
81 Mêmè ne: “Ncyêna ànu mumònekù cintu kampànda
menemene to, kàdi ndi muumvwè Cintu kampànda cìvwà
cingambìle nemulayìWèndèwùvwamulelèlà ne Yêyè neàcyěnzè.
Nènkumêmè ndi ngiitabuuja ne Yêyè neàcyěnzè.”
82 Nènku mêbà makumi àbìdì ne ànaayi kaàyì manjì
kukùmbana to, ndekeelu wa kànsêrè aku kutwàdijayè kumwèka
ne cilamùlamù kubangacìpu. Tùnsêrè katùtukù twènza
cilamùlamù to, munùdì bamanye amu, ambà ànu kôkò kafwè.
Nànku ki cyôcì aci mwab’awu mpindyewu’s. Ne mukàjì awu
mmwondòpììbwe, ne ùdi kumbèlu. Kilistò wa ùkèmeshangana
kaayi’s wè! Ku dilama dyà mêsù ètù pa mulayì’s! Nzambì ngudi
mwambè nànku!
83 Kàdi pàdìbo bàtùsambidila, misangu mikwàbò, tudi
tuumuka twamba ne: “Èè, kî ncyenzèke ànu dyàkàmwè to,
pa nànku pàmwǎpa bìvwa bîmpè bwà twêtù kwikala baalùkìle
cyàkàbìdì.” Kaa, to.
84 Lamà dîsù pa mulayì. Nzambì ngudi mwambè nànku, aci
ncikòse bwalu. Ki cyônsò cìdìku ncyôcì aci. Pììkalàbi ne Nzambì

ngudi mwambè nànku, Nzambì mmukùmbàne bwà kushààla
mukwàte ku mulayì Wèndè, bwà cyanàànà Yêyè kàvwakù
mufwànyìne kuwènza to.
85 Abraham wàkabììkila bintu abi, bìvwà kabìyikù abi, bu ne
bìvwakù. Nènku, munda mwà bidimu makùmi àbìdì ne bìtaanu,
mwimàne pa bìvwà kabìyi mwà kwenzekakù abi, bwalu yêyè
wàkabala ne Nzambì ùvwa ne bukolè bwà kwenza cìvwàYe
mulayè. Amen.Ne twêtù tudi bânà bààAbraham, ku diitabuuja.
86 Cyà bushùwà, Elìyà wàkashààla mulamè mêsù pa…anyì
Elìshà pa Elìyà, nènku pàvwàbo bènda bàya apu. Ki paanyimà
pà katancì, dìkalù dyà mvità adi kulwadì ne kubàtàpululadì,
ewu ku elu luseke ne mukwàbò, ne pashììshe kwambuladì
Elìyà. Pa…Kubàndayè mu dìkalù dyà mvità adi è kuyayè
muulu, ne kuvùùlayè mùzàbì wèndè awu pa makaaya ne
kuwùkùpilayè Elìshà. Bwalu, Elìshà ùkaavwa mukolèlemù,
nudi bamanyè’s, bwa kumukùmbanawù ànu menemene. Nènku
nudikù bafwànyìne kudìfwànyìkijila…
87 Kaa, ndi muswè bwà nùmpaayi macì, bu mûndì ngumvwa
muminu wùnsansakana. Ndi muswè nnùkonkèku cintu
kampànda.
88 Nudikù mwà kudìfwànyìkijila mwàkadyǔmvwà Elìshà
pààkambulàye mùzàbì ewu, kuwùtèèkayè pa dikaaya dyèndè
sungasunga anyì? Kaa, njiyà kaayì’s wè!
89 Ncyêna nswà kwamba eci bwalu ncintàngìla to, kàdi
kùkaadi bidimu bitwè ku dikùmi, ku cyambilu eku, mvwa
muyiishè pa diyiisha kampànda; Davìdì, mulwanganyi wa
mvità mwikàle ne ndundu wa nyuunyi mu cyanza, ne Golìyààtà
kumpàlà kwèndè. Mu miinè matùkù awu kakùvwakù tùmpanyè
twà dyondopa mu budimi bwà bwambi to, mwaba nànsha
wùmwè, bwa ku dyètù pèètu dimanya. Nènku, kaa, mùshindù
mwinè wùvwà bantu bàdyulangana pa dyondopa dyà kùdì
Nzambì’s wè! Kàdi kùvwa cintu kampànda, paanyimà pàà
batwìlàngàne ne Kampànda. Ne bampaasàtà bàvwa bàngambila
mûmvwà njìmija lungènyi, ne mùvwàbì kabìyi mwà kwiikala
nànku to. Kàdi, mwimànyìna ànu ku kashèètè kàmwèkàmwè
aka, mêmè kwakula pa Davìdì. Yêyè ne: “Nudi baswè
kungambila ne, bilwilu byà Nzambì udi ne mwoyi ebi, nebìlekelè
mwena Pelèshète udi kàyi mutengula wàwa wèla cilwilu eci
kadyòmbò anyì?”
90 Kânà kakesè kàà balùmè kàà kale kàà tukaaya tukòbàme,
nsuki mvwàngalà kavwàle kaankooci kàà cisèba cyà mùkòòkò,
kiikàle ne ndundu wa nyuunyi mu cyanza; kiikàle ne cilwilu
cijimà cyà Izàlèèlà ciimàne, cicìncimika. Kàdi yêyè, nkààyendè,
kupàtukayè. Ne muntu, mwikàle ne—mwikàle ne difùmà dyà
bule bwà bwìpacila mètres àsàtù, ne cintu cìvwà ku lusongo
lwàdì cìvwa ne bujitu bwà nshèkelè bûngì cyanàànà, pàmwǎpa
cyàmu cyà bujitu bwà kìlô citèèmà, cisongòlòke, difùmà dyà

bule bwà bwìpacila mètres àsàtù, mwikàle ne minu yà bule bwà
centimètres makùmi àsàtù ne yìsambòmbò.

Ne pàmwǎpa Davìdì ùvwà ne bujitu bwà kìlô makùmi
ànaayi, kàdi kwimanayè, ùzùnzuka, byenze bu kazòòlò
kàà citààlà kàà kapengapenga’s, ki yêyè ne: “Nudi baswè
kungambila ne,” kaa, ekèlekèle, “ne nenùlekelèmwena Pelèshètè
udi kàyi mutengula ewu! Yêyè ùshààle pa kaaba kèndè,
mulekèlaayi àsombè, kàdi’s nyawù wèla bilwilu byà Nzambì
udi ne mwoyi kadyòmbò.” Kaa, ekèlekèle, ncilòbò kaayì’s wè!
“kàdi nwênù bônsò nudi ne bwôwà bwà kucìlwisha?” Yêyè ne:
“Ndekèlààyi mêmè ngààkamanganè nendè.” Kaa, ekèlekèle!
Yêyè ne: “Nzambì wa mu Dyulu kwenzayè bwà nshipè nyama
wa ntambwe ne ndundu wa nyuunyi, kwenzàYè bwà nshipè
ours ne ndundu wa nyuunyi, kadi ambààyi tǔng mwàpangilàYe
kumpà mu byanza mwena Pelèshètè udi kàyì mutengula wàwà!”
Ncyà bushùwà.
91 Nènku pààkangaciibwà bucìmunyi bwà nzànzànzà abu, ne
Golìyààtà mutònkòdììbwe, bilwilu byônsò byà Izàlèèlà kutwàbi
Davìdì mu nyimà. Ki kubàkòsabò mitù kwendabò naabò
kadyàbâta, beena Izàlèèlà abu…anyì kwendabò kadyàbâta ne
beena Pelèshèètè abu too ne mu buloba bwàbò sungasunga
amu. Kubàncìncimikilabò mu matumba, kàdi kubàshebeyabò,
ne kwangatabò bimenga byàbò, ne bikwàbò byônsò, ne
kucìmunabò.
92 Mwanèètù wa balùmè ne wa bakàjì, bwalu bwà mwomùmwè
abu’s bùkaadi bwenzèkè mu bipaapu byà citàmbe-mfùkilu,
pààkambàbo ne: “Dyondopa dyà kùdì Nzambì kadyèna
mwà kukùmbana to. Matùkù à bishìmà àkaadi mapìte.”
Pììkalà matùkù à bishìmà àkaadi mapìte, matùkù à Nzambì’s
àkaadi mapìte. Èkèleezìyà udi kàyì wìtabuuja citàmbe-
mfùkilu ndekeelu wa byônsò neàfwe, ne Nzambì neàpatukè
mu ékèleezìyà awu. Ùdi ne cyà kupàtukamù! Kàdi Nzambì
ngwàkafìlamulayì, nemilayì yàNzambì nyàà Cyendèlèèlè.
93 Kùdi cikondo kampànda mwab’ewu pàvwà nsongààkàjì
kampànda yìnàya ne radium, bàvwa bàtwamu, ne balaaba
radium pa milonda yà mêbà. Ndi nende pa edi nùnku. Kàdi
nsongààkàjì kampànda kutùpakanayè è kwangatayè bùloosò
è kubwèlayè mukana. Kumushipabù’s. Nènku bidimu ne
bidimu bimanè kupìta, kwangatabò microscope ne kuyìtèèka
pa kabalùbalù kàà nsongààkàjì awu, ne bàcìvwa ànu mwà
kutùngunuka ne kuumvwa radium awu mutùngùnùke ànu ne
kwenza ne: “Brrr-brrr-brrr.” Ncyà kacìyi ndekeelu to. Cìcìdi
ànu citùngùnùke ne kukwàta mudimu, ànu nànku ànu nànku.
Kacyèna cììmana to.
94 Nènku, kaa, mwanèètù, pììkalà radium ne bwenzeji bwà
mùshindù awu mu twêtù, ambààyaaku tǔng bwà Nzambì udi
kàyi ne ndekeelu, wa Cyendèlèèlè, mutàmbe-mfùkilu, wa ngulu

yônsò, udi kàyi ne mikàlù, wa Bukolè bwônsò awu! S’bìkèngela
Yêyè ìkalè ne bwenzeji bùmwèbùmwè mwàkabangàYe amu.
Bìkèngela Yêyè ìkalè naabù too ne ku ndekeelu, bwà cyanàànà
Yêyè kêna Nzambì wa Bukolè bwônsò, wa ngulu yônsò to.
Yêyè ùcìdi ànu mwindìle bwà muntu kampànda mwikàle ne
diitabuuja dyà dipàyàme, wîkala mwà kupàtuka ne kwela
mwena lukunà kadyòmbò mwimànyine pa Dîyì Dyèndè wàmba
ne Dìdi nànku.
95 Nènku mpindyewu cyàkenzekà ncinyì, ànu pààkabangà
kàmpanyè kanène kàà dyondapa aku? Dîbà adi binunu byà
màsàlaayì, byà balùmè bàà Nzambì, bìvwà bishaala paanyimà
mu èkèleezìyà yà mikesè ayi, bu mùdì Oral Roberts, Tommy
Hicks, ne bààbûngì bàà ku bantu bakwàbò bàà batàmbe
kumanyika mu budimi bwà bwambi, kutùùlabò Mwelè wàbò
wà mvità ne kuyabò. Ewu Mwelè wà mvità wùdì wùkòsa ne
mu diya ne mu dipingana ewu, mu dibànda ne mu dipweka, ne
mu dibwela ne mu dipàtuka, “Dijinguludi dyà meeji, dìbwela
too ne mu bwôngù bwà mifùbà.” Kukòkabò Bibles yàbò, Mwelè
wàbò wà mvità, ne kupàtukabò, pààkamònàbo ne bìvwa mwà
kwenjiibwa. Nènku tudi bapè mwena lukuna mutuutu, ku ngâsà
wa Nzambì, too ne mwàkapetà buloba bujimà ditàbuluja dyà
dyondopa. S’bìdi mwà kwenjiibwa. Bampaasàtà bàà bakesè
bàvwà ne tuuèkèleezìyà tukesè, ne bikwàbò, kulàkukabò kapyà
è kumònabò cìkèènà-kumòna aci, kulòpolabò Mwelè wàbò wà
mvità ne kupàtukabò, kwelabòmwena lukunà kadyòmbò.
96 Wâmanyì munyì ne cìdikù? Kùdi bantu banène, Congressiste
Upshaw, Mfùmù George wa mu Angleterre, ne bantu banène
bààbûngì bàvwà balààle panshì babèèdì ne batàcìshììbwe,
mbondòpììbwe ku Bukolè bwà Nzambì wa Bukolè bwônsò. Pa
nànku kabèèna mwà kwamba cintu nànsha cìmwè pa bwalu abu
mpindyewu to.Mbyenjììbwe. Cyà bushùwà! Yêyè ùvwa…
97 Pashììshe Elìyà kuyayè. Paanyimà pàà…Dijinga dyà mwoyi
Wèndè wônsò nkòòng dìvwa dyà kupeta mulayì awu. Cìvwàye
ùkèba mmulayì awu. Ki cìvwà tubingìlà twèndè. Ki cìvwà
cyèndè cyônsò. Ki cìvwà mwoyi wèndè. Ki civwà dipàngàdika
dyèndè, byônsò. Byônsò, bintu byônsò, bìvwa biswìkila ku dipeta
dyà mulayì awu.
98 Mêmè ndi mutwìshììbwe bwà kwitabuuja ne katwèna ne
meeji matòòke pa bwalu butùdì twamba ebu to. Kabingìlà kèèbè
kônsò, mu dìndà emu, kôkò katèèkela pa ne: “Ndi ntùmbisha
Nzambì bwà dyondopiibwa dyànyì. Ndi mupàngàdìke bwà
kwondopiibwa ku Bukolè bwà Nzambì. Ndi mupàngàdìke bwà
kwikala ne nsòmbelu wa bwena Kilistò. Ndi mupàngàdìke
bwà kwenda mu ditalala ne Nzambì. Ndi mupàngàdìke bwà
kucyènza. Cìdì mààmù wàmba nànsha ciikàle cinyì, cìdì
èkèleezìyà wàmba, cìdì mpaasàtà wàmba, cìdì nî nganyì
mukwàbò wàmba, cìdì bàà pa buloba bàmba. Ndi mupàngàdìke.

Ki cyônsò cìdì mu mwoyi wànyì.” Dîbà adi neùkafikè ku mwaba
kampànda.
99 Pashììshe, pààkamònà Elìshà ne yêyè ùvwa mupàngàdìke
bwà kuwùpeta, Elìyà wàkamòna ne Elìshà ùvwa mupàngàdìke,
kumupèèshayè mulayì awu. Mpindyewu, mulayì wùvwa ne:
“Bu wêwè mwà kummòna pândì nya apu! Bu wêwè mwà
kummòna pândì nguumuka apu!” Mpindyewu aci ncitàngìle
Elìshà. Ùvwamuswè kuumvwamulayì, ki kupetayè mulayi awu.
Mpindyewu mùdi “bu” munda amu. “Bu wêwè mwà kummòna
pândì nya apu!”
100 Mpindyewu, wêwè usaama mu dìndà emu, ne muswè
kwondopiibwa, ndi mwà kukujaadikila ne Kilistò wàkakupà
mulayì. Mulayì ngwèbè wêwè ne: “Bu wêwè mwà kwitabuuja!
Buwêwèmwà kwitabuuja!” Kucìmunyibukù to.
101 Mpindyewu Elìshà kudìjìngilayè mu mùzàbì wà Elìyà,
mupròfetà awu. Lwendu kaayì lwà mucìmunyi’s wè! Mùshindù
mwinè wàkendàye, ùdyata lwendu mutàngìle ku Dyulu, bu
mucìmunyi’s wè! Yêyè ùvwa muumvwè mulayì. Ùvwa muumvwè
bukolè abu. Ùvwa wènda bu mulwanganyi wa mvità, ùpweka
mutàngìle ku Yadènè.
102 Butùmbì kùdi Nzambì’s, mulundà wanyì! Mwena
kwitabuuja yônsò, mu dìndà emu, udi muvwàle mùzàbì wà
bwakànè bwà Kilistò, ùdi wènda mutàngìle ku njila wa Yadènè.
Ncyà bushùwà.
103 Bômbè yà mushìndà yìlwe; bùlwe, mwàlwàbu mwônsò
amu. Twêtù tudi bavwàle mùzàbì ne munkacì mwà kwenda,
mucìmunyi awu. Amen. Ndi…“Kucììnyi to. Ngaacìmunu
buloba.” Èyowà’s, mukalenge! Vulukààyi cinyì? “Ngaacìmunu
buloba.” Kilistò ngudi mwambè nànku.
104 Elìyà ùvwawèndamuvwàlemùzàbìmumukombwela, ànu bu
mucìmunyi, mu mùshindù mwîmpè menemene, ùlwa mutàngìle
ku Yadènè.
105 Mwanèètù, lekèlà ngǎmbè eci ne kaneemu kûdì. Kùvwàdikù
mùzàbì wà muntu mukwàbò wùdì mudyà wônsò kùdì mbùmbà
wa mpatà to, mùdì macìmunyiibwa ônsò ne diitabuuja dyà
biitàbààtàbà ne mabìka ne mala bitùbùlètùbùlemù masòsò,
ne bìzòloloka byônsò mâyì zònzàzònzèè. Vwàla wêwè mùzàbì
wà Mucìmunyi awu, Kilistò. Kwèyemenyi èkèleezìyà webè
wâkalongesha musangu kampànda lupàndu ku dibàtiiza dyà
Nyumà Mwîmpè awu, wâkalongesha musangu kampànda
dyondopa dyà kùdi Nzambì kàdi udi uDìvila mpindyewu ewu
awu, yônsò mudyà kùdì mbùmbà yà mpatà ne bikwàbò byônsò.
Vwàla mùzàbì wà Ewu utu kacya kàyìkù mwanjì kupangila
mvità awu to, bwalu udimu njilamutàngìle kuYadènè. Amen.
106 Mpindyewu, yêyè ùvwa muvwàle mùzàbì mumukombwela,
ncyà bushùwà. Ne bantu bààbûngì mu dìndà emu mbavwàle

mìzàbì mibàkombwela. Kàdi pààkafikàye ku Yadènè,
wàkajingulula ne mùzàbì awu nkààyaawù kawùvwa
mufwànyìne kukùmbana to. Ncyà bushùwà. Nènku èkèleezìyà,
ba-Méthodistes, ba-Baptistes, beena Mpenta, ba-Presbytériens
bôbò ne: “Kaa, twêtù’s tudi ne bilongelu! Bwà…Èkèlekèle,
twêtù’s tudi ne nsòmbelu wa bùkàlàngà yônsò, wa Bible,
bishikuluja bilenga bilayà. Tudi ne mìzàbì yônsò yà miluka
bîmpè ayi, milayì. Tudi naabi byônsò. Kaa, tudi babàtììjììbwe,
batwǐnyìja too ne panshì. Ne twêtù tudi bàà cììpostòlò bàà
dikèma. Tudi ne diitabuuja dyà bàpostòlò. Tudi twiitabuuja
dyondopa dyà kùdì Nzambì. Tudi twiitabuuja Nzambì. Tudi
twiitabuuja Makolè à Nzambì. Tudi babàtììze, mu Bible,
mùdì Bible wàmba amu. Tudi bapetè Nyumà Mwîmpè. Tudi
baakùlemumyakulu. Tudi twenza byônsò abi.”Kàdi, mwanèètù,
pììkalàbi ne aci ki cintu cìmwèpelè cìdì cìkukèngela, neùjandulè
dipangila dyèbè, wêwè pèèbè, pawàfikà ku Yadènè.
107 Kaa, udi mwà kwikala mulongèshììbwè. Udi mwà kwikala
ne meeji matwè. Udi mwà kwikala ne dyà D.D., Docteur mu
Bunzambì. Udi mwà kwikala ne dipòlomè dyà Ph.D., Docteur
mu Lwìdì. Udi mwà kwikala ne dyà LL.D., Docteur mu Latin.
Udi mwà kwikala ne màpòlòmè à mìshindù yônsò. Udi mwà
kwikala muvwàle mùzàbì wà èkèleezìyà wa ba-Méthodistes. Udi
mwà kwikala muvwàle mùzàbì wà èkèleezìyà wa beena Mpenta.
Udi mwà kwikala muvwàle mùzàbì wà beena Assemblées, anyì
wà ba-Unitaires, anyì wà ba-Trinitaires, anyì cyônsò cìdìci
cifwànyìne kwikala aci. Cìdì ànu mmùzàbì mukukombwela’s,
twamb’eku twamb’eku, ncyà bushùwà, wa mêyì kampànda
maswìkamakwàtakaja kùdi bantu, madyèlelameeji, ne bikwàbò
byà mùshindù awu; ne nànsha byôbì ne wêwè ukààdi mwena
Kilistò, ne èkèleezìyà ùkaadi wa beena Kilistò, ne muvwàdika
mùzàbì bîmpè menemene.
108 Kàdi Elìshà, pààkiimanàye, ùkòka ntèmà, ku mwelelu wà
musùlù mûle tèntè ne bapròfetà ne badyudi, bwà kumòna
cìvwàye mufwànyìne kwenza, kàdi ki yêyè ulwàlwa ewu,
wènda muvwàle mùzàbì wà Elìyà, kaa, ekèlekèle, àlèluuyàh,
mbwena kwamba ne mmùlongesha kàlaasà, mmulongèshììbwè
tùlaasà, mmukòòkela, mmwitàbùùjè, kàyì ne bwalu bubì to,
nyàwù wènda ùpweka mutàngìle ku Yadènè, bàà pa buloba
bàmutàngila.
109 Éyì Nzambì, mùshindù mwinè wutùdì tubìkèngela leelù
ewu’s wè! Ne bamanyi bàà mabàlà bààbûngì balongesha ne
balongè tùlaasà; ne bantu bààbûngì bàdì mwà kusùnsulula
Bible awu kàdi kuMutwangaja pàmwè, mu dyenza dyà makumi;
bantu bààbûngì bàdì mwà kwenza bintu binène mu mìshindù
yà dilongesha; bàdì bamanyè bwalu-bulonda bwà Bible pa dîbà
mene, bàdì mwà kukwambila dîbà dyàkateemeshiibwà kàndeyì,
ne dîbà dyàkajìmàku. Bàdi mwà kukwambila bintu byônsò ebi.
Ne bàdi…Bàdi ne dibàtiiza dyà mu mâyì. Bàdi ne dibàtiiza dyà

mu nyumà, mùdìbo badìbììkila amu, mùzàbì awu. Bàdi ne bintu
byônsò ànu bitèèka mu bulongàme.
110 Ki mùvwà Elìyà. Kàdi pààkapwekaye ku Yadène, bwà
kukungamangana ne badyûdi abu, wakeela lubila munyi?
“Nzambì wa Elìyà ùdi penyì?” Kacìvwa muzàbì wa Elìyà wùvwà
mucyěnzè to. Cìvwa m’Bukolè bwà Nzambì wa Elìyà, bùvwà
bucyěnzè abu.
111 Nènku cintu cìdì bàà pa buloba bàkèngela mu dìndà emu
m’Bukolè bwà Nzambì wa Elìyà. Udi mufwànyìne kwikala
mwakùle mu myakulu ne mwelè mbìlà, ne munyeemàkàne mu
cibambalu mwônsò emu. Kàdi cidì cìtùkèngelà m’Bukolè bwà
Nzambì wa Mpenta, bwà kupàtula myoyi ne bintu bìvwà mu
nsòmbelumu ditùkù adi abi, mu bukolè bwà bàpostòlò.
112 Mùzàbì mumukombwela wùvwa ànu mwîmpè, kàdi bìvwa
bìmukèngela dibììkila dipyadìpyà mu mwoyi wèndè dyà kùdì
Nzambì. Bìvwa bìmukèngela dilaabiibwa dipyadìpyà dyà kùdì
Nzambì. Ùvwa muvwàle mùzàbì mumukombwela pààkalwàye
ku musùlù apu, kàdi bìvwa bìmukèngela dibììkila dipyadìpyà
dimupèèsha dyà mbedyambèdì dyà kùdì Nzambì, ne Bukolè
bumupèèsha bwà mbedyambèdì bwà kùdì Nzambì, bwà kwenza
cishìmà aci.
113 Nènku, mwanèètù, kucììnyikù bwà kulomba Nzambì cintu
kanà cyônsò to. Udi ne cyà kulòmba Nzambì, anyì kulòmba kùdì
Nzambì, cintu kanà cyônsò cìdìYe mulayè. Bwalu, mêmè ndeeja
Nzambì udi wa bukolè ne wa ngulu yônsò, ne pììkalàbi ne ndi
musadidi wa Nzambì, ndi ne cyà kwenza byenzedi byà Nzambì.
Ne mêmè ngenza byenzedi byà Nzambì, ndi ne cyà kulòmba
Nzambì bwà àfikishè bintu ebi ku dyenzeka, bwalu Yêyè
ùdì ùndòmba mêmè bwà kwenza cìdì kacìyi mwà kwenzeka.
Bìkèngela mMulòmbè. Bìkèngela mMusòkè, ne ngììmanè mwaba
awu ngǎmbè ne: “Nzambì, Wêwè ngwâkacìlaya.” Ki munùdì
pèènù ne cyà kwenza, muntu yônsò.
114 “Nenùpetè bukolè,” Byenzedi 1.8, “paanyimà pàà Nyumà
Mwîmpè mumanè kulwa pambidi pèènù.” Paanyimà pàà Nyumà
Mwîmpè mumanè kulwa pambidi pèèbè! Paanyimà pàà wêwè
mumanè kuvwàdikiibwa mùzàbì bu mwena Kilistò, paanyimà
pàà diitabuuja dyèbè dimanè kushikama mu Kilistò, dîbà adi
neùpetè bukolè. Ki bwalumbwôbù abu’s. Èyowà.
115 Nènku, mwanèètù wa balùmè, mwanèètù wa bakàjì, yônsò
wa kunùdì, mu dìndà emu, swàyikù ngǎmbè bwalu ebu
kumpàlà kwà kusambidila babèèdì, swàyikù ngǎmbè nùnku: Ku
dikwàcisha dyà Nzambì, nwânsambidilaayikù. Ànu mûmvwà
mwimàne, kùkaadi bidimu dikùmi, pa cibùmbà cyà ku cyambilu
eci, nyiisha pa Davìdì ne Golìyààtà, mpindyewu kî n’Golìyààtà
udi uncyàmakana to, Nzambì ùkaadi mumanè kumushipa
kumpàlà kwànyì, kàdi cintu cìdì cìncyàmakanà, ndipangila dyà

diitabuuja, dipangila dyà cintu kampànda cîmvwà mumanyè ne
cìvwa pabwîpì apa.
116 Nènku mu dìndà emu, kumpàlà kwà tabernacle mukesè
ewu cyàkàbìdì, ndi ngeela lubìlà lukolè ne: Nzambì wâkafìla
mulayì ewu awu ùdi penyì? Nzambì wâkatwìlangana naanyì ne
cyôcì eci kuntu kwaka awu, udi penyì? Semènà kumpàla eku,
Nzambì, umpèèshèku bukìtù. Mpèèshèku dikàndà. Mpèèshèku
meeji mapàngadika, nànsha bibànde nànsha bipwekè. Nànsha
kwôkò kùmwèka mîdimà, anyì kùmwèka…Nànsha cyôcì ne
mmwènekelu kaayì, tùngunukà.Mulayì mmulelèlà.
117 Nènku mwanèètù wa balùmè, mwanèètù wa bakàjì,
dìmwè dyà ku matùkù àà…Bwènù nwênù balundà bàànyì
bangènzàmpèkààtù bàdì kaaba aka mu dìndà emu aba, ne
nwênù bàdì bàteetà kutentula bwena Kilistò, udi mwà kwikala
wa mu èkèleezìyà, abi mbîmpè be, ncyêna ne bwalu bubì bwà
kwamba pa bwalu to, ncyêna cilumbù nànsha cikesè ne dilonga
dyènù dipilùkè dyà tùlaasà, anyì ne tèòlòjî wenù awu to, Ncyêna
naabì cilumbù to, kàdi, kaa, Nzambì awu ùdi penyì?
118 Kàvwa ng’Elìyà to, twamb’eku twamb’eku. Kàvwa ng’Elìyà
wâkakòsolola musùlù awu to. Kacìvwa mmùzàbì wèndè awu
to. Elìshà wàkawùmusha ku dikaaya dyèndè. Wàkawùvùnga
mùshindù ànu wùmwèwùmwè wàkawùvùngà Elìyà awu. Kàdi
pààkabangàye bwà kuteeta bwà kuwùkùpa eku ne eku,
kamùvwa Bukolè nànsha bukesè to. Pashììshe kwelayè lubìlà,
mumanyè ne Nzambì ùvwakù mwaba kampànda ne: “Nzambì
awu ùdi penyì? Ùdi penyì?” Dîbà adi cintu kampànda cìvwa
ne cyà kwikala cilengè mupròfetà awu, bwalu wàkakùpulula
mùzàbì awu ne kuwùtuuta pa mâyì, ne kukàngukawù dyàmùnu
too ne dyàmwàmwa. Nènku mwîsù mwà balombodi bàà
èkèleezìyà bàà ditùkù adi abu, mwîsù mwà badyudi bàà ditùkù
adi abu, yêyè kusabuka Yadène wènda wènda, ànu mùvwà Elìyà
mwenzè kumpàlà kwèndè amu.
119 Kabyèna bìtùkèngèla malongesha to; awu tudi naawù. Kàdi
bìdi bìtùkèngèla Nzambì wa Elìyà. Bìdi bìtùkèngèla Bukolè
bwà Nzambì wa Elìyà, bwalùkìle mu èkèleezìyà wetù. Bukolè
bwà kucìfikisha ku dikwàta mwaba awu, ne kubììkila Dîyì dyà
Nzambì ne: “Ndyà bushùwà,” nànsha byàmunyì.
120 Nènku, bantu bônsò kaaba aka mu dìndà emu, twêtù bu
bantu, tudi mu njila batàngìle ku Yadènè. “Nènku pààkafikàye
ku Yadènè.” Neùkakùfikè, dìmwè dyà ku maadìndà aa anyì
dìmwè dyà ku malòòlò aa.
121 Pààkafikàye ku Yadènè, ùvwa wènda bu mucìmunyi. Kàdi,
pààkafikàye ku Yadènè, ki cìvwà dishììlangana ncyôcì aci.
Ùvwamuvwàlemùzàbìmumukombwela.Muntumukwàbò ùvwa
muwùvwàle. Kàdi wùvwa mùzàbì mwîmpè, ne yêyè ùvwa
mumanyè cìvwàmuntu uvwamuvwàlemùzàbì awu awu.

122 Mwanèètù wa balùmè, mwanèètù wa bakàjì, dìmwè dyà ku
maadìndà àdi pânshì aa, nebìkèngelè bwà mêmè kupweka ku
Yadènè.
123 Mvwa ngeela meeji. Mu mapingaja emu, netùye kwà
Mwanèètù wa balùmè ne Mwanèètù wa bakàjì Wright.
Kanùbàpu mwoyi to. Eci mmufikilu wà ngôlò wà dibàkà dyàbò.
Ngeela meeji, èkèleezìyà, nebììkalè mwà kwenza naabò di—
didyà dyà mundaamuunyà. Mvwa ndyàmbidila, dîngà ditùkù
ne: bidimu makùmi àtaanu! Kàbìdì ndi mbàmòna bônsò
bàbìdì, beelè bidimu ne bakòòkè. Mêmè kudyàmbidila ne: “Èyo,
nkààdi ne bidimu makùmi ànaayi ne mwandamutekète.” Bàvwa
basèlàngàne ànu bidimu bìsàtù cyanàànà kumpàla kwà mêmè
kulediibwa.
124 Makùmi ànaayi ne mwandamutekète! Ndi ngenda nya
mutàngìle ku Yadènè. Bikèngela mpwèkeku. Bikèngela
nkakùfikè. Mêmè nênkakùfikè. Ncifwànyìne kwenzekela ku
njìwù yà mu njila. Ndi mwà kukùlukila mu lupeepèlè, mu ndèkè.
Ndi mwà kwashiibwa cingoma, ne mukete wà dyabùlù mu
mwaba kampànda, ngumba mfwà. Ncyêna mumanyè mungààyà
to. Kàdi, kùdi cintu cìmwèpelè cîndìku mumanyè, nyààya, ne
ndi ngenda nya mutàngìle ku Yadènè.
125 Kàdi pângààfikàku, ndi muswè kumanya cintu cìmwèpelè,
ncyà ne ndi pàànyì muvwàle mùzàbì munkombwela, mêmè ewu.
Ncyêna ngeeyemena wànyì mêmè nànsha, bwalu kî mmwîmpè
to. Bwalu, Elìyà mmwenzè ànu wàmbula mùzàbì wà Elìshà
awu, kupandayè wèndè awu tupese tupese è kutwìmanshayè
panshì. Nènku ki mùshindù wàkadìbi pângààkapetà Kilistò.
Mêmè kudìpanda mêmè mwinè, mmwènenu yànyì sungasunga,
lukutukutu lwànyì sungasunga, kantu kàànyì kakesè kàà
lukutukutu aku. Mêmè kudyàmbidila, pâmvwà muyiishi
mutekète, wa ba-Baptistes, mvwa ànu bu mùdì…Mvwa
muntu kampànda. Kàdi, mêmè kucìpanda; mêmè kuvwàla
muzàbì Wèndè Yêyè. Nènku pângààfikà ku Yadènè, ndi muswè
kudìsangana mujìngila mu mùzàbì Wèndè Yêyè. Yêyè neàlonda
aci. Nènku netùkùfikè dîngà ditùkù.

Kàdi twǎnjì tùsambilààyikù katancì cyanàànà.
126 Taatù wa mu Dyulu, patùdì mu lwendu lwètù lwà tuya ku
Yadènè mu dìndà emu apa, bu bacìmunyi, ne dîngà ditùkù, tudi
ne cyà kuleeja cintu kampànda kùdì Yadènè, mbwena kwamba
ne, kùdì lufù. Nènku, kaa, cintu kaayì cyà cìkwàcisha bwôwà
cììkalàci’s wè, ditàpuluka ne Nzambì. Katwèna mwà kusabuka
to. To. Kàdi, Elìyà, pààkafikàye kuntwaku, ùvwa muvwàle
mùzàbì wà Elìshà…mùzàbì wà Elìyà. Kàdi pààkakòpolàye
mùzàbì awu…wà Elìyà awu, muntu uvwa usànkisha bikolè
ku dimònà Dyèbè awu, ne Wêwè wâkamwitaba ne kumufikisha
mu Dyulu pàmwè Neebè. Ne Elìshà ùvwa muvwàle mùzàbì
wèndè, pa nànku yêyè wàkaleeja kùdì Yadènè, lufù, mùzàbì wà

Elìyà awu. Ne wôwò wàkiitabiibwa, ne Yadènè wàkakànguka, è
kusabukayè.
127 Nzambì munanga, dîngà ditùkù, nebìkèngelè bwà tùpwekè.
Katwèna mwà kuleeja byenzedi byètù bîmpè to; katwèna naabì
nànsha. Katwènamwà kuleeja cintu nànsha cìmwè pa buloba to.
Ncyêna mene njinga cintu nànsha cìmwè to, bwà kuteeta bwà
kuleeja, kàdi ndi ngeeyemena mu kaabujimà dikùmbanyina dyà
Yesù. Wêwè wàkaMwitabà, ne kuMubììsha ku bafwè, ne Yêyè
wàkabwejiibwa mu Bwikadi bwà Nzambì ne neàsombelèmu
kashidi. Nènku, Nzambì, ndi muswè kuKuleeja cyôcì aci ne, ndi
muMwitàbùùje, ne ndi muMunangè. Nènku, ku ngâsà Wendè,
Yêyè mmutùvwàdìke mùzàbì Wèndè. Nènku ndi ndòmba, Taatù,
bwà Watùkwàcishakù mpindyewu mu matùkù a mvità. Nènku
mwaba wùdì bantu bàà Nzambì ne cyà kwenza byenzedi byà
Nzambì, Ndi ndòmba bwà Ùtùlekèlèku twàngatè mùzàbì wà
Kilistò, bukolè bwà NyumàMwîmpè, ne kubììkila Nzambì uvwa
musòmbèle munda Mwèndè awu. Enzàku nànku. Mu Dînà dyà
Kilistò mmutùdì tulòmba nùnku emu.
128 Nènku patùcìdì ne mitù yètù miinyika apa. Ndi ànu
ndìkonka, mwaba ewu mu dìndà emu ne, kwôkò muntu udi
uteeta kupweka mutàngìle ku Yadènè, kàyi muvwàle mùzàbì
ewu to. Kwôkò muntu kàyì muvwàle mùzàbì wà Yesù Kilistò,
kàdi nànsha mwàkavwàdiibwawù musangu kampànda kùdì
Mwânà wa Nzambì. Ndi ndikònka, ní kwêna muwùvwàle mu
dìndà emu, ni udikù mwà kwela byanza byèbè muulu kùdì
Nzambì ne kwamba ne: “Nzambì munanga, pa dîbà edi, ndi
mpindyewu muswè kuwìtaba.”
129 Nzambì àkubènèshè, inǎbànzà. Muntu mukwàbò ùdikù
mufwànyìne kwela cyanza muulu anyì? Nzambì àkubènèshè,
mwanàànyì wa balùmè. Muntu mukwàbò, ùdikù ànu mwà kwela
cyanza muulu anyì? Nzambì àkubènèshè, wêwè mwânà mukesè
wa balùmè awu. Nzambì àkubènèshè, wêwè nsongààlùmè.
Muntu mukwàbò mmufwànyìnekù kwela cyanza muulu anyì?
Nzambì àkubènèshè, lwà paanyimà apu, mukalenge.
130 Cyǎmbè ànu ne: “Ku dikwàcisha dyàNzambì, mu dìndà emu,
ndi muswè kulekela bwakànè bwànyì sungasunga, mmwènenu
yànyì sungasunga ayi, ne meeji àànyì à bisànkasanka ne
dicyònkomoka awu, ne mpèkaatù ûndì musòmbèlemù awu.
Nènku ndi muswè bwà Kilistò àmvwàdìkèku mùzàbì Wèndè, mu
dìndà emu, bwà ngaakwàtakù mudimu ne mùzàbì Wèndè awu.
Ndi mumanyè ne Wôwò awu ki mupwàngànè wùdìku.” Nzambì
àkubènèshè, mwanàànyì wa balùmè. Muntu mukwàbò ǎmbèku
ne: “Nènku nêngělè ànu muulu…”
131 Elà cyanza cyèbè muulu, wamba ne: “Ndi mpindyewu
muswè kwitaba Nyumà Mwîmpè mu nsòmbelu wanyì. Ndi
muswè ngììkalè muvwàdika mùzàbì wà bwakànè Bwèndè
awu. Pângààfikàku ditùkù adi, ncyàkudìleeja mêmè mwine

ngàmba ne: ‘Èè, mpindyewu, s’Udi mumanyè ne mêmè ewu
ngâkasùmbilakù muntu kampànda makàla. Nkààdikù mwenzè
cikampànda.’” Abimbilenga, abimbilenga be, kàdi abi…Bìvwa
bìkèngela bwà cintu kampànda kufwàci, bwà wêwè kwikala
ne mwoyi, ne ànu ku cyenzedi cyà cyôcì aci nkûdì wêwè mwà
kusùngidiibwa. Udikù mwà kwela cyanza muulu anyì? Ambà
ne: “Kilistò, ndi mpindyewu ndekela njila wanyì sungasunga.
Ndi ngiitaba njila Webè Wêwè. Ndi muswè bwà Wângenzèlakù
luse pângààfikà ku ndekeelu kwà njila apa?” Èyo. Nzambì
àkubènèshè, inǎbànzà. Nzambì àkubènèshè. Èyo.

Mpindyewu netwěnzè disambila.
132 Mpindyewu, TaatùMwakàne, wamuDyulu, byanza bitwè ku
mwandamutekète, mwandamukùlù, anyi dikùmi mbyela muulu.
Ncyêna mumanyè mùdìbo to. Wêwè ngudi mumanyè byônsò bìdì
bìbàtàngilà. Mêmè ncyêna mumanyè to. Kàdi nyewù bàdi ne
lukèngelu leelù ewu. Nènkumbamanyè ne bàdi mu lukèngelu, ne
bàjinga kulwa bwà kwitaba dikwàcisha mu cikondo cyà lutàtu;
pa kumòna ne, cikondo cinènè cìkaadi pabwîpì mpindyewu,
bômbè yàmushìndà, bintu binènè bìdì bitwǐndìle.
133 Nènku ndi ndòmba, Taatù wa mu Dyulu, bwà Ùbèneshèkù
bantu aba, ne leelù ewu ùbàtentèkèlèku cyanza Cyèbè ne
ùmushèku bubì bwàbò bwônsò ne mpatà. Nènku swàku bwà
bììmanshè kule mùzàbì wàbò wà bwakànè bwàbò sungasunga
mudyà kùdi mbùmbà awu, mùdì mikùmbì yà yelèkè, ne mbùmbà
yà diitabuuja dyà biitàbààtàbà ne cyena-èkèleezìyà, bimudyè
bitùbùle masòsò masòsò, kàdi (byôbì) kàbyàkushààlakù kàbìdì
to. Swàku bwà bàmwimànshè kule, ne bòòlolè cyanza bàngatè
mùzàbì wà Mukalenge Yesù. Bǎmbè ne: “Ndi muMweyèmène
Yêyè. Ndimudìjìngìle, kî mmu bwakànè bwànyìmêmè to, anyì pa
meeji àànyì sungasunga to. Kàdi, kubangila ànu pa dîbà edi, ndi
nKweyemena Wêwè.” Enzàku bwà bàcìpetè, Taatù, bwalu tudi
tulòmba nùnku mu Dînà dyà Kilistò. Amen. 

